
 

 
Broj:03-20-1944/26 
Vogošća, 02.10.2026. godine 
 
Na osnovu člana 15. Zakona o principima lokalne samouprave u Federaciji Bosne i 
Hercegovine ("Službene novine Federacije Bosne i Hercegovine", br.49/06 i 51/09) i čl. 71. i 
125. Statuta Općine Vogošća – („Službene novine Kantona Sarajevo“, broj 27/14 – Prečišćeni 
tekst i 14/15, 9/20 i 23/24), člana. 6 Pravilnika o uslovima i postupku dodjele novčanih poticaja 
za nabavku stočne hrane broj: 03-20-1491/25 od 04.08.2025. godine  i Odluke o načinu 
primjene Smjernica o minimalnim standardima dodjele budžetskih sredstava putem transfera i 
subvencija u Federaciji Bosne i Hercegovine, broj: 02-02-575/25 od 15.04.2025. godine, 
Općinski načelnik donosi: 

JAVNI POZIV 
za podnošenje zahtjeva za sufinansiranje troškova kupovine stočne hrane za 2026. 

godinu 
I Predmet poziva  
Ovaj program planiran je u okviru Strategije razvoja Općine Vogošća i to: 
- Strateški cilj 1.- Unaprijediti konkurentnost privrede i povećati zaposlenost; 
- Prioritet 1.4. – Unapređenje turističke infrastrukture i jačanje poljoprivrede; 
- Program 1.4.1. - Razvoj poljoprivrede bazirane na znanju i novim tehnologijama. 
S ciljem unapređenja poljoprivredne proizvodnje, podrške poljoprivrednicima i povećanja 
stočnog fonda u Budžetu Općine Vogošća obezbjeđena su sredstva u iznosu do 50.000,00KM 
za sufinansiranje troškova kupovine stočne hrane. 
Ukoliko se utvrdi da sredstva predstavljaju državnu pomoć u smislu propisa o državnoj pomoći, 
ista će se dodjeliti u skladu sa relevantnim propisima, uključujući pravila o de minimis pomići. 
II   Pravo učešća 
Pravo  na učešće u Javnom pozivu imaju sva pravna i fizička lica sa područja općine Vogošća 
koji se bave  uzgojem krupne i sitne stoke, kao i peradarstvom. 
Javni poziv sufinansiranje troškova kupovine stočne hrane za 2026. godinu ima za cilj pružanje 
podrške poljoprivrednim proizvođačima putem sufinansiranja nabavke stočne hrane, 
unapređenje stočarske proizvodnje, povećanje proizvodne efikasnosti i očuvanje stabilnosti 
porodičnih gazdinstava. 
Pravo na sufinansiranje troškova kupovine stočne hrane podnosioc prijave može ostvariti  samo 
po jednom osnovu, i to prema jednoj od sljedećih kategorija stočne proizvodnje: 
a) krupna stoka, 
b) sitna stoka, ili 
c) peradarstvo (koke nosilje ili tovni pilići). 
III Uslovi za ostvarivanje prava  
Svi podnosioci prijave na Javni poziv za sufinansiranje troškova kupovine stočne hrane moraju 
ispuniti sljedeće uslove: 
a) da imaju prebivalište na području općine Vogošća; 
b) da posjeduje najmanje 2 grla krupne stoke, 20 grla sitne stoke ili 
            200 koka nosilja /tovni pilići; 
c) da je podnosilac zahtjeva upisan u Registar poljoprivrednog gazdinstva ili Registar 
klijenata u Općini Vogošća, i da je izvršio ažuriranje podataka u Registru za tekuću godinu u 
kojoj se raspisuje javni poziv; 
d) da je podnosilac zahtjeva vlasnik zemljišta ili da je korisnik zemljišta čiji je vlasnik član 
prvog ili drugog nasljednog reda (bračni partner, djeca, roditelji, braća i sestre) na teritoriji 
općine Vogošća gdje se nalazi objekat za držanje stoke (krupna stoka, sitna stoka, koke 
nosilje/tovni pilići) i da se objekat za držanje stoke nalazi u zoni gdje je dozvoljeno držanje 



stoke, u skladu sa Odlukom o držanju stoke na području Kantona Sarajevo („Službene novine 
Kantona Sarajevo” br: 17/16) za tekuću godinu u kojoj se raspisuje javni poziv; 
f) da podnosilac zahtjeva posjeduje potvrdu o provedenim obaveznim mjerama izdatu od 
strane nadležne veterinarske organizacije za godinu u kojoj se raspisuje javni poziv; 
g) da posjeduje račune o kupljenoj stočnoj hrani (obavezan orginalni fiskalni račun izdat u 
tekućoj godini za koju je raspisan javni poziv).  
Računi koji obuhvataju druge artikle koji nisu predmet ovog javnog poziva neće biti 

prihvaćeni. 

IV Kriteriji i način ostvarivanja prava 

Procenat sufinansiranja će biti utvrđen shodno visini raspoloživog budžeta namjenjenog za ovaj 
projekat i ukupne vrijednosti kupljene stočne hrane. 
Podnosioc prijave će shodno broju grla stoke koju posjeduje ostvariti pravo na finasijsku 
podršku za kupovinu stočne hrane. 
Sufinansiranje će se vršiti u visini do 100,00 KM po jedinici stoke, prema sljedećim kriterijima: 
a) 1 grlo krupne stoke – do 100,00 KM, 
b) 10 grla sitne stoke – do 100,00 KM, 
c) 100 koka nosilja/tovnih pilića – do 100,00 KM. 
Maksimalan iznos koji se može odobriti po jednom korisniku iznosi 1.500,00 KM.  
III Potrebna dokumentacija 
Fizička lica: 

a) Popunjen prijavni obrazac-zahtjev, 
b) Potvrde o upisu u Registar poljoprivrednog gazdinstava i Registar klijenta za za tekuću 

godinu, 
c) Potvrda o lokaciji objekta za držanje stoke za tekući godinu, 
d) Potvrda o provedenim obaveznim mjerama izdatu od strane nadležne veterinarske 

organizacije za tekuću godinu, 
e) Račun za kupljenu stočnu hranu (obavezan orginalni fiskalni račun izdat u tekućoj 

godini), 
f) Potvrda banke o otvorenom žiro – računu na ime podnosioca zahtjeva, 

g) Izjava o davanju saglasnosti za obradu ličnih podataka, 

Pravna lica (pored gore navedenog): 
h) Rješenja o registraciji subjekta 

Kopije računa (osim kada su u pitanju pravna lica/obrtnici), i računi koji obuhvataju druge artikle 
koji nisu predmet ovog javnog poziva neće biti prihvaćeni. 
Dokumentacija koja se dostavlja uz zahtjev mora biti original ili ovjerena kopija. 
IV Rok za podnošenje prijave na javni poziv 
Rok za prijavu na javni poziv je 15 dana od dana objavljivanja. 
V Mjesto i način podnošenja zahtjeva 
Popunjena prijava sa potrebnom dokumentacijom podnosi se na protokolu Općine Vogošća, ili 
putem pošte  na adresu: Općina Vogošća, Ul. Jošanička br. 80, Vogošća sa naznakom za Javni 
poziv za dodjelu stočne hrane u cilju podrške stočnom fondu za 2026.  godinu.  
VI Ostale odredbe  
Općina Vogošća ne snosi nikave troškove u postupku prikupljanja i podnošenja prijava na javni 
poziv. Neblagovremene i nepotpune prijave se neće uzimati u razmatranje. 
Sve dodatne informacije u vezi javnog poziva mogu se dobiti u kancelariji broj 66/III sprat, ili na 
tel. 033-586-422. 
Javni poziv će biti objavljen na web stranici Općine Vogošća, na oglasnoj ploči Općine Vogošća, 
u programu RTV Vogošća i na svim oglasnim pločama u MZ. 
 
Akt pripremila: 
Razija Sipović_______________ 
Akt kontrolisala: 
Jasmina Fazlić______________ 
Akt odobrila: 
Jasmina Fazlić______________    
 

OPĆINSKI NAČELNIK  
_____________________                            

                                                                                                             Migdad Hasanović 


